                                 «Мы запрашаем!» 

         4 і 5 верасня ў зале Воранаўскай дзіцячай школы мастацтваў прайшлі канцэрты-лекцыі для навучэнцаў 2-х і 3-х класаў Воранаўскай сярэдняй школы. 
Увазе дзяцей былі прадстаўлены разнастайныя формы выканальніцтва на музычных інструментах: сольныя інструментальныя і вакальныя нумары, інструментальныя ансамблі. А ў ролі артыстаў выступілі навучэнцы малодшых класаў дзіцячай школы мастацтваў і іх педагогі. 
Канцэрты прайшлі на "ўра"! Юныя слухачы, якія прысутнічалі ў зале, убачылі і пачулі, як шмат умеюць іх сябры. Многія "загарэліся" жаданнем навучыцца іграць на музычных інструментах, спяваць, танцаваць. 
Дзіцячая школа мастацтваў сардэчна запрашае ў свае шэрагі ўсіх, хто неабыякавы да музыкі і мастацтва, таму што шлях да гарманічнага развіцця асобы заўсёды ляжыць праз цесную сувязь з узвышаным! 

                        Чакаем вас, юныя сябры!
